
Shri Krishna Ashtakam

శ్రీకృష్ణాష్టకమ్  

శ్రీకృష్ణచన్ద్ర    పురుషోత్తమ కేశవాయ
రాఘావరాయ వరవారిజలోచనాయ ।

గోపాఙ్గనాజన  సుశోభిత విగ్రహాయ
కృష్ణాయవ్యోమశదృశాయనమామినిత్యమ్  ॥ ౧॥

తస్మై  పరస్మై  పురుషాయ సాక్షిణే
స్వభృత్య సంసార విపద్వివనాశినే ।

అదీన లీలాకర దుఃఖహారిణే
నమామిసర్వాన్త గుహాన్తరాత్మనే ॥౨॥

శిఖిపిచ్ఛ మౌలీముకుటే సుశోభితే
హస్తే సుదివ్యమురలీ సుఖదాసదాతే ।

వృన్దావనే  చలసిగుల్మలతాది మధ్యే
పద్భ్యాన్నుపూరక్వణయన్ రమణాయతే నమః ॥ ౩॥

గోవర్ధనాద్రి  నికటే వనకుఞ్జ మధ్యే
గో గోపవాల పరివేష్టిత  నన్దబాలమ్  ।

ఏకేన హస్తకమలేన గృహీతయష్టి
మన్యే కరేణ ధృతవేణు రసాది పూర్ణమ్  ॥ ౪॥

తం గోపవంశ సుఖదం వసుదేవ సునూం
వన్దే సదైవ  భవపాశ వినాశదక్షమ్ ।

ఆనన్దమాత్రమచలం   పరిపూర్ణకామం
కామాది శత్రుదమనాయ  సదైవ  తత్పరమ్ ।

సంసార సాగర సముత్తరణావలమ్బనం
కృష్ణం  నమామి సతతం భవరోగభేషజమ్ ॥ ౫॥

శ్రీరాధికాయా  శుభహృత్సరోజే
మూర్త్యఙ్కితం తేహృదయేఽపిరాధా ।

శ్రీకృష్ణాష్టకమ్  

పరస్పర ప్రేమరసాశ్రయాభ్యాం 
నమో నమః శ్రీహరిరాధికాభ్యామ్  ॥౬॥

గోపీజనః సుహృదిమన్దిర  వాసకారీ
గోవర్ద్ధనాద్రిధరసర్వభయాపహారిః   ।

శక్రస్యగర్వశిఖరస్య  వినాశకారీః
మోహాన్ధకార  మనసివసతాం మురారిః ॥ ౭॥

హే కృష్ణ హే యదుపతే భువనైక  బన్ధో
హే మాధవ మృదుపదే కరూణైకసిన్ధో  ।

హే సచ్చిదాత్మ సుఖరూపసుధైకసిన్ధో
మాం పాహి పాహి భగవన్ ప్రణమామినిత్యమ్  ॥౮॥

కలాషోడశపూర్ణాయ  సౌన్దర్యస్య  మహార్ణవే  ।
ఐశ్వర్యాదిసమగ్రాయ  కృష్ణచన్ద్రాయ   తే నమః ॥౯॥
ఇతి శ్రీ స్వామీ ఉమేశ్వరానన్దతీర్థవిరచితం   శ్రీకృష్ణాష్టకం    సమ్పూర్ణమ్  ।

